ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը․
Հայաստանի Հանրապետության առողջապահության նախարարության «Գլոբալ հիմնադրամի աջակցությամբ իրականացվող Հայաստանի Հանրապետությունում տուբերկուլյոզի և ՄԻԱՎ/ՁԻԱՀ-ի ծրագրերի հզորացում» դրամաշնորհային ծրագրի միջոցների ծախսման 2024 թվականի բյուջեում փոփոխություններ կատարելու, և Հայաստանի Հանրապետության  կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է ՀՀ Առողջապահության նախարարության և ՄԻԱՎ/ՁԻԱՀ-ի, տուբերկուլյոզի և մալարիայի դեմ պայքարի Գլոբալ հիմնադրամի միջև 2021 թվականի օգոստոսի 18-ին կնքված «Հայաստանի Հանրապետությունում տուբերկուլյոզի դեմ պայքարի ուժեղացում» դրամաշնորհի հատկացման պայմանագրում փոփոխություններ իրականացնելու վերաբերյալ 2023թ. դեկտեմբերի 21-ին ստորագրված համաձայնագրով ( Ref.: EECA/VG/228	 -18/12/2023, IL6) (կցված է):

2. Ընթացիկ իրավիճակը և առկա խնդիրները․
Գլոբալ հիմնադրամի և ՀՀ կառավարության միջև ստորագրված շրջանակային համաձայնագրի համապատասխան ՀՀ-ում Գլոբալ հիմնադրամի և ՀՀ առողջապահության նախարարության հետ իրականացվող դրամաշնորհային ծրագրի շրջանակներում դրամաշնորհատուի հետ պայմանավորվածություն է ձեռք բերվել հավելյալ միջոցներ տրամադրելու վերաբերյալ: Տրամադրված միջոցների մի մասն ուղղվել է ուղիղ գնման մեխանիզմով ապրանքների ձեռքբերմանը, իսկ մնացած գումարը (62,000.0 հազար ՀՀ դրամ)` տեղական գնման մեխանիզմով նոր բժշկական սարքավորումներ գնելուն:

3. Առաջարկվող կարգավորման բնույթը․ 
Սույն նախագծով նախատեսվում է` 
-	1053 ծրագիր 07060116-32004 միջոցառման շրջանակներում ընդհանուր առմամբ 62,000.0 հազար ՀՀ դրամի միջոցների ավելացում: Միջոցառման շրջանակներում նախատեսված ծախսերի ավելացումը պայմանավորված է ՀՀ հեռավոր շրջանների  բուժհաստատությունների համար 4 նոր շարժական ռենտգեններ ձեռք բերելու անհրաժեշտությամբ:

4. Նախագծի մշակման գործընթացում ներգրավված ինստիտուտները և անձինք․ 
Նախագիծը մշակվել է ՀՀ առողջապահության նախարարության կողմից:

5. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունման կապակցությամբ ՀՀ պետական բյուջեից լրացուցիչ ֆինանսական միջոցների անհրաժեշտություն չի առաջանա. գումարն ամբողջությամբ տրամադրվել է դրամաշնորհատուի կողմից։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050թ., Կառավարության 2021-2026թթ. ծրագիր, ոլորտային և/կամ այլ ռազմավարություններ․
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության Կառավարության 2023 թվականի դեկտեմբերի 28-ի թիվ 2323-Ն որոշման մեջ փոփոխություններ կատարելու մասին» Կառավարության որոշման նախագիծը չի բխում որևէ ռազմավարական փաստաթղթից և Կառավարության 2021-2026թթ. ծրագրից, Հայաստանի Հանրապետության այլ իրավական ակտերում փոփոխություններ կատարելու որևէ անհրաժեշտություն չի առաջանա:
1

